
Үөдэй нэһилиэгэр «Айан-транс» аһаҕас акционернай общество 
маршрутнай автобуһу бу кэнники кэмҥэ тиһигин быспакка сыры-
тыннаран олохтоох дьону олус абыраата. Бу иннинэ айан автобуһун 
сырыыта сорох кэмҥэ сылдьар-сылдьыбат кэлээччи, онон дьон кэлиэ 
эрэ, кэлимиэ эрэ диэн саарбахтаан куруутун нэһилиэк олохтоох су-
оппардарыгар, ол эбэтэр «таксига»  эрдэттэн сакаастаан улуус кии-
нигэр бараллара. Билигин автобус этэҥҥэ сырыыта үчүгэй буолан 
«такси» сүүрэрэ аҕыйаата. Дьон үксүн автобус өҥөтүнэн туһанар 
буолла. Ол курдук нэдиэлэ биэс күнүгэр, субуотаттан уонна өрөбүл 
күнтэн ураты күннэргэ, үстэ сылдьар, ол эбэтэр сарсыарда, күнүс, 
киэһэ. Нэһилиэк олохтоохторо тустаах дьыалаларын ситиһэллэригэр 
удамыр сыанаҕа баран кэлэллэригэр олус  махтаналлар. 

Маны таһынан, олохтоохтор көрдөһүүлэринэн нэһилиэк дьа-
һалтатын заявкатын ылынаннар билигин нэһилиэк түгэх өттүгэр 
тиийэ биэс остановканан тохтуур буолла. Дэриэбинэбит уһуна 6 км, 
онон дьон нэһилиэк иһигэр эмиэ автобуһунан айанныыллар. Ордук 
кыһыҥҥы тымныыга тэйиччи олорор оҕо саадын кырачаан иитил-
лээччилэрэ, оскуола үөрэнээччилэрэ маршрутнай автобус өҥөтүнэн 
айаннаан абыраннылар. Олохтоох дьон автобус суоппардара, кондук-
тордар дьоҥҥо сыһыаннара эйэҕэс диэн сыаналыыллар. 

Онон өрүү сыыдам сырыылаах «Айан-транс» үлэһиттэригэр кө-
нө суолу, таһаарыылаах үлэни, бөҕө-таҕа көлөһөлөөх көлөнү баҕа-
ран туран, инникитин даҕаны дьоҥҥо-сэргэҕэ оҥорор өҥөлөрүн өссө 
сайыннаран, тупсаран иһиэхтэрэ диэн эрэнэбит.

Е.А. ЭВЕРСТОВА, Үөдэй

Нам сэл. олохтооҕо, элбэх оҕолоох ийэ: 
– Оҕолорбор булгуччулаах медицинэ страховкатыгар (ОМС) 

электроннай полис оҥотторуохпун баҕарабын. Хайдах, ханна 
оҥотторуохха сөбүй?

Н.Б. Гоголева, «Сахамедстрах» АО ГСМК Нам улууһугар бэрэс-

тэбиитэлэ: 
– СР эмтэниигэ булгуччулаах страховкалааһын территориаль-

най фондатын сорудаҕынан, 2015 сыл муус устар 20 күнүттэн СР 
БМС (ОМС) электроннай полис оҥоруутугар сайабылыанньа ылыы, 
страховой хампаанньаларынан (АО ГСМК «Сахамедстрах», ООО 
«РосГосстрах-Медицина, ЗАО Капитал медицинское страхование») 
тохтотуллан турар. Онон электроннай полис республика үрдүнэн 
оҥоһуллубат. Өскөтүн оҥоһууну сөргүттэхтэринэ, олохтоох хаһыат 
нөҥүө биллэриэхпит.

Бэлэмнээтэ Л. НОГОВИЦЫНА   

 Тел: 41-3-32, 41-4-96Ыйыт-хоруйдуубут

Хааччыйыы хайдаҕый?

«АЙАН-ТРАНС» 
АБЫРААТА

Байанай ый чэрчитинэн аҕа 
сэбиэтэ В.И. Садовников, Е.Г. Зы-
рянов уонна Ф.Д. Гуляев оскуола 
оҕолорун муҥхаҕа илдьэ сырыт-
тылар. Икки күөлү тардан, оҕо-
лор собо тутуурдаах дьиэлэригэр 
эргиллэн дьоннорун үөртүлэр. 

*  *  *

 Л и т е р а т у р а  с ы л ы н 
түмүктээһинэ буолла. Манна 
А.С. Пушкин хоһоонноро, бэйэ-
бит олохтоох ааптардарбыт — 
Анна Парникова, П. Байанае-
ва, В. Жирков, Д. Кривошапкин 
ырыалара-хоһоонноро нэһи-
лиэкпит дьонун-сэргэтин сэр-
гэхситтэ. Тэрээһиҥҥэ Хамаҕатта 
кулууба ыалдьыттаата. 

*  *  *

 «Далбар» түмсүү нэдиэлэ 
аайы куруһуоктары ыыталыыр. 
Английскай тылга үөрэтии са-
ҕаланна.

*  *  *

Хапсаҕай күрэҕэр бырааттыы 
Ноговицыннар бириистэригэр 
И. Софронеев,   Дальнай Восток 
үөрэх тэрилтэлэрин икки арды-
ларынааҕы күрэххэ Аркадий 
Григорьев, республикатааҕы 
боксаҕа Гурий Платонов бастаа-
тылар. Антонина Осипова, Олим-
пийскай резервэ училищетын 
үөрэнээччитэ, Москваҕа тиийэн 
3 миэстэ ылан кэллэ. 

*  *  *

  Оскуолаҕа табахтан аккаа-
станыы күнэ буолан ааста. Оҕо-
лорго лекция, өйтөн суруйуу 
күрэҕэ ыытылынна. Бу тэрээһин-
нэри социальнай педагог М.П. Да-
нилова иилээн-саҕалаан ыытта. 

*  *  *

Бастакы президеммит М.Е. 
Николаев паллиативнай центрга 
кэлэн дьону кытары кэпсэтэн, 
сэһэргэһэн барда. 

*  *  *

 Ол күн Олоҥхо күнүгэр анал-
лаах улахан тэрээһин буолла. 
Оскуола, детсад оҕолоро, улахан 
дьон — бары сахалыы таҥаһынан 
с и м э н э н  о л о ҥ х о л о о т у л а р , 
оһуохайдаатылар.

*  *  *

Улуус тэрилтэлэрэ — МФЦ, 
субсидия агентствота, статисти-
ка управлениетыттан, дьарык-
таах буолуу кииниттэн, архыып-
тан, Сахамедстрахтан кэлэн нэ-
һилиэк дьонун кыһалҕатын ыйы-
талаһан, быһааран бардылар. 

*  *  *

Нэһилиэкпитигэр 3  сү-
һүөхтээх хомусчуттарбыт ан-
с а м б л л а р ы н  ү б ү л ү ө й д э э х 
бырааһынньыктара олус тэрээ-
һиннээхтик ааста. Кэлбит ыал-
дьыттары кымыһынан уонна 
алаадьынан айах туттулар. 

«Хомус» киинтэн Күн-Алгыс 
кэлэн эҕэрдэтин эттэ. Улууспут 
мунньаҕын депутата А.И. Вино-
куров, «Эрэл» ТХПК генераль-
най директора Нь.Ф.Гуляев кыт-
тыыны ыллылар. 

Тэрээһиммитин ансамбль 
выпускниктара Е. Садовников, 
А. Протопопова, Күн-Алгыс, 
О. Сивцева, В. Колесов кэлэн 
киэргэттилэр. Выпускниктар, 
ыалдьыттар урукку кэмнэрин 
санаатылар-аҕыннылар, быраа-
һынньык уоттаах-күөстээх дис-
котеканан түмүктэннэ.

П.И. СКРЯБИНА 

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Сэтинньи 29 күнүгэр Нам улууЇун киинигэр, Ленскэй нэЇи-
лиэккэ, оіо спортивнай оскуолатыгар сыллата ыытыллар, үтүө 
үгэскэ кубулуйбут «Эҥсиэли быйаҥа - 2015» тыа хаЇаайыстыба-
тын дьаарбаҥката буолан ааста. Манна улуус нэЇилиэктэрин тыа 
хаЇаайыстыбатынан дьарыгырар дьоно-сэргэтэ, биирдиилээн ур-
баанньыттар, Дьокуускай куорат агропромышленнай комплекстара 
кыттыыны ыллылар. Бу күн интэриэЇиргээбит  атыылаЇааччылар 
аалыҥнастылар, эт-үүт бородууксуйаны тутан-хабан көрөннөр, 
кыЇыҥҥы хаЇаастарын хааччыннылар. Тоҥ эттээх кууллары да-
іаны, миэстэнэн даіаны олохтоохтор лөЇүгүрэччи соЇустулар, тоҥ 
балыгы лоЇугурата куттардылар.

Спортивнай оскуола иннинэн, аттынан мустубут атыылааччы-
лар ынах, сылгы, сибиинньэ эттэрин, сүөһү-сылгы иһин-үөһүн, 
Кэбээйи соботун, Салбаҥтан киирбит, Модуттан аҕалбыт тоҥ ары-
ылары, күһүҥҥү оҕуруот астарыттан оҥоһуллубут кэнсиэрбэлэри, 
иһирдьэттэн бурдук ас арааһын, кондитер астарын, барыанньалары, 
тууһаммыт балык бары көрүҥүн атыылаатылар. 

Дьаарбаҥка үөрүүлээх аһыллыытыгар кыттыылаахтары эҕэр-
дэлээн «Нам улууһа» МТ баһылыга Александр Атласов, «Ленскэй 
нэһилиэк» МТ баһылыга Андрей Новгородов, улуус мунньаҕын 
председателэ Иван Попов уонна «Аграрнай партия» правлениетын 
чилиэнэ Олег Марков тыл эттилэр. 

Нэһилиэктэр икки ардыларыгар ыытыллар көрүү-конкурска 8 
нэһилиэк: Хатыҥ Арыы, Ленскэй, Искра, Модут, 2 Хомустаах, Май-
маҕа, Салбаҥ, Хамаҕатта кыттыыны ыллылар. Бары нэһилиэктэр 
олус тэрээһиннээхтик бэлэмнэнэн кэлбиттэр. Маймаҕалар, Модут-
тар, 2 Хомустаахтар төһө да ыраах олордоллор, урукку сыллардаа-
ҕар быдан тэринэн, түмсэн кэлбиттэрэ хайҕаллаах. Нэһилиэктэр 
бэйэлэрин историяларын сырдатар араас элбэх бүлүүдэлэри оҥор-
буттара дьүүллүүр сүбэни да, көрөөччүлэри да сөхтөрдө. 

Бородууксуйа быыстапкатын кытта тыҥааһыннаах спортивнай 
күрэхтэһии (армрестлинг, дартс, канат тардыһыы) түмүгүнэн бас-
такы миэстэ буолан 150 тыһ. суумалаах сертификатынан Ленскэй 
нэһилиэк наҕараадаланна. Онтон иккис миэстэни Хатыҥ Арыы нэ-
һилиэгэ ылан 100 тыһыынчалаах сертификаты туттулар уонна 2 
Хомустаахтар эрэллээхтик үһүс миэстэ буолан 50 тыһ. сертифи-
каты ыллылар. 

С. АРГУНОВ

Улуус баһылыга А.П. Атласов 
республика Ил Дархана Госу-
дарственнай Мунньахха (Ил Тү-
мэн) Анал суругар сүрүн болҕом-
то бюджет өттүгэр ууруллубутун 
бэлиэтээтэ. Маны таһынан суо-
лу оҥорууга, благоустройство-
ҕа, дьарыктаах буолууга, онтон 
сиэттэрэн үлэ миэстэтин таһаа-
рыыга чопчу соруктар турбут-
тарын аҕынна. Благоустройство 
өттүгэр улахан нэһилиэктэр-
гэ 2-лии, кыраларга 1-дии мөл. 
солк. уруккутун курдук бэрил-
лэр. Быйыл республикаҕа 400 
мөл. солк. көрүллүбүтэ 120 нэһи-
лиэккэ тыырыллыахтаах.

Ааспыт өттүгэр биһиги улуус-
путуттан ОДьКХ министерство-
тын граннарыгар 12 нэһилиэк 
кыттыбытыттан 5-һэ тиксибитэ. 
Кэлэр сылга 4 нэһилиэккэ (Ха-
маҕаттаҕа, Бөтүҥҥэ, Модукка, 
Граф Биэрэгэр) локальнай во-
допроводтар үлэҕэ киириэхтэрэ. 
Салбаҥ-Таастаах хайысхаҕа 2 км 
суол оҥоһулунна, кэлэр сылга бу 
үлэ салгыы барыаҕа.  

Улуус инвестиционнай бюд-
жетэ 150 мөл. солк. сабаҕаланна, 
ол эрэн бу суума аччыан сөп. 
Кэлэр сылга 5 нэһилиэккэ (Хо-
мустаах, Никольскай, Хамаҕат-
та, Нам, Хатыҥ Арыы) трасса 
кытыытынан уот тардыллара 
былааннанар. 

*  *  *

Улуус ФКУ-тун дааннайы-
нан 2015 с. бюджет үбүн туһаныы 
сөптөөхтүк баран иһэр. Муници-
пальнай анал программаларынан 
үп толору туһаныллан манна 
экономия тахсыбата бэлиэтэннэ. 
Хамнаска иэс суох, бюджетнэй 
эйгэ үлэһиттэрэ ыйынан ылан 
иһэллэр. 

*  *  *

КУМИ иһитиннэрбитинэн 
улууска сыбаалкалары көрүү-
истии улуус дьаһалтатыгар бэ-
рилиннэ, арай Хатыҥ Арыы нэ-
һилиэгэ манна аккаастаабыт, Ха-
маҕаттаҕа сирин докумуона ситэ-
ри оҥоһулла илик. Бөһүөлэктэр 
икки ардыларынааҕы суоллары 
паспордааһын, регистрация-
лааһын үлэтэ барар, ол курдук, 
Искра-Таастаах, Нам-Искра су-
оллара сүрүннээн түмүктэннэ, 
эһиил Фрунзе-Көбөкөн суолун 
докумуона оҥоһуллуохтаах. 

*  *  *

«Эрэл» ТХПК үүтү тутууга 
алтынньы, сэтинньи ыйдар бы-
лааннарын толорбут, билигин 5 
пуун үлэлии турар, күҥҥэ 1600-
2000 кг үүт тутуллар. Ахсынньы-
тааҕы былаан 117 тн туолар кы-
ахтанна. Бу ыйга сэтинньитээҕи 
үүт харчыта төлөнүөҕэ, оттон 
ахсынньытааҕы кэлэр сыл тох-
сунньутугар көһөн биэриэҕэ. 
Закупкаҕа 6 мөл. солк. иэстээх, 
ону таһынан НДФЛ-га, пенсион-
найга иэстэрин сабыахтаах. 

*  *  *

Субуотаҕа ДЮСШ саалаты-
гар «Идэһэ» дьаарбаҥка ыыты-
лынна, быйыл 8 нэһилиэк кы-
тынна. Бастакы миэстэни Лен-
скэй, иккиһи Хатыҥ Арыы, 
үсүһү 2 Хомустаах нэһилиэктэрэ 
ситистилэр. Быйыл дьаарбаҥ-
ка спортивнай чааһа сэргэхтик 
ыытылынна.

*  *  *

Спорт эйгэтигэр Хамаҕатта-
ҕа «СахаВа» волейболга ыыппыт 
күрэхтэһиитигэр Хатырык нэ-
һилиэгэ бастаата. Гиревой спор-
ка 62 бөҕөс кытынна.

Бэлиэтэннэ В. КАСЬЯНОВ

Тыа сиригэр — дохуоттаах үлэни

КЫСТЫЫР АҺЫ 
ХААЧЧЫННЫЛАР

Улуус нэһилиэктэригэр

МУҤХА, ОЛОҤХО, 
ХОМУС, ХАПСАІАЙ

Былырыын сэтинньи 30 күнүгэр хаар 25 см халыҥ этэ. Онтон бы-
йыл хаар 14-15 см халыҥ. Бу ыйга хаар кыралаан түһэн, суолу-ииһи 
оҥорооччуларга үлэни чэпчэттэ. Тибии-буурҕа буолбакка, сэтинньи 
ый -40-тан таһаарбата, тыала суох ый ааста. Хаар чараас буолан, 
өрүс мууһа халыҥаан, эрдэ өрүһү туораатылар. 2014 с. ахсынньы-
та 13-14 күн устата -50-ча кыраадыс тымныйбыта. Былырыын 2 
чыыһылаттан 12 чыыһылаҕа диэри 41-45 кыраадыс тымныйан ба-
ран 25-кэ диэри -47, 50-52 кыраадыс улаханнык тымныйан оҕолор 
үөрэммэтэхтэрэ. 26 чыыһылаттан 31-гэ диэри -36, -43-41-38 кы-
раадыс тымныыга тиийтэлээн баран ахсынньы 31-гэр -36 кыраа-
дыс этэ. Саҥа дьыл сарсыарда -42 кыраадыс тымныйан көрсүбүтэ, 
2015 с. 2-3 күннэригэр -47-48 буолан соһутан баран, 4 чыыһылаттан 
Ороһооспоҕо диэри сымнатан -36-37 кыраадыс тымныйан баран, 
салгыы 4 күн устата -47-48 кыраадыска тиийэ тымныы этэ. Былы-
рыын ахсынньы ый уһуннук тымныйбыта. Саҥа дьыл саҕана хаар 
27-28 см халыҥ этэ.

Быйыл күһүн сири силимниир ардах улаханнык түспэтэ. Күһүн 
диэкинэн Эбэбитигэр уу кэлбэтэ. Өрүс баһыгар ардах түспэтэҕиттэн, 
өрүс мууһа халыҥнык тоҥор буолла. Кэнники 2-3 сылларга ардах 
наһаа түспэт буолла, сир-дойду кураанныан сөп. Бу кэнники сыл-
ларга балаҕан, алтынньы саҥатыгар ардаҕын кэмчилиир буолла. 
Интернет, ватсап күн аайы ардаҕы аҕалан, арыт саараҥнатан, хо-
муур кэмигэр өрөтөн кэбиһэр. Оту механизациянан оттуур буолан, 
түргэнник харайаллар. Аныгы отчут күрүөҕэ, бүтэйгэ кыһаммат, 
ардахтан куттаммат буолан турар. Ардаҕы интернет эрэ табатык 
ыйара наада курдук, ол иһин сотовай телефону тута сылдьаллар.  
Айылҕа үүннэрбитин, бэлэми хомуйан, сүөһүбүтүн иитэн, аһыыр 
аналбытын сүтэримиэҕиҥ!

Константин ЕРЕМЕЕВ

Күн-дьыл туруга

ХААР ЧАРААС, ТЫМНЫЙЫА 
ДИИЛЛЭР

Бу үс эрэ тыл киһиэхэ дири 
өйдөбүллээхтэр, быстыспат си-
тимнээхтэр. Онон ааҕарга, су-
руйарга үөрэппит бастакы учу-
уталбытыгар, кылааспыт са-
лайааччытыгар, араас сылларга 
үөрэппит учууталларбытыгар 
билиигитин иҥэрбиккитигэр, 
үөрэхтээх дьон буоларбытыгар 
сыралаах кыһамньыгытын уур-
буккутугар итиитик-истиҥник 
махтанабыт. 

Киэҥ аартыкка атаарбыт, би-
лиигэ угуйбут кырдьаҕас оскуо-
лабыт, үйэлэр тухары устата-ту-
ората биллибэт киэҥ далаһаҕар 
бигээн кэнчээри ыччаты өрүүтүн 
сырдыкка сирдии, кэрэҕэ, үтүөҕэ, 
үөрэххэ угуйа, ыҥыра тур.  
Хатыҥ-Арыы орто оскуолатын 

2004 с. 11 «а» кылаас выпуһа,
суруйда С. АРГУНОВ

Улуус баһылыгын колонката

ААСПЫТ НЭДИЭЛЭҔЭ(Интервью)
УЇук илин федеральнай уо-

курук субъектарыгар «биир-
дии гаа сири түҥэтэр» туЇунан 
сокуон барылын РФ Государ-
ственнай Думата көрөн сотору 
ылыныахтааіын туЇунан сурах 
Саха сирин тиийэ көппүтэ син 
балачча буолла. Бу сокуон ылыл-
лара саарбаіа суох быЇыылаах. 
Онон саҥа сокуон олохтоохто-
ру күөмчүлээбэтин туЇугар тугу 
оҥоруохха сөбүн туЇунан «Нам 
улууЇа» МТ КУМИ-тын сала-
йааччыта Владимир Соловьеву 
кытта көрсөн кэпсэттибит.

Корр.: Владимир Юрьевич, 
Россия гражданнарыгар 1 гаа сир 
учаастагын босхо биэрии туһу-

нан РФ Правительствота Сокуон 
барылын Государственнай Дума 
көрүүтүгэр киллэрбит дииллэр. 
Ол туһунан сырдата түс эрэ.

В.C: РФ Государственнай 
Думатын Федеральнай Мунньа-
ҕар соторутааҕыта, сэтинньи 16 
күнүгэр, РФ Правительствота 
этэр сокуоҥҥут барылын уонна 
онон сибээстээн РФ кэккэ со-
куоннарыгар, акталарыгар ула-
рыйыылары киллэрии туһунан 
этиилэри киллэрдэ. Бу сокуон, 
дьиҥинэн, эһиил бэс ыйын 1 кү-
нүттэн күүһүгэр киириэхтээҕэ 
бэттэх сыҕарытыллан кэлэр сыл 
ыам ыйын 1 күнүттэн олоххо 
киириэхтээх. Сокуон барылын 
сэҥээрээччилэр интернет нөҥүө 
МинВостокРазвитие анал «На 
Дальний Восток. РФ» диэн сай-
тыгар киирэн билсиэххитин сөп.

Корр.: Сокуон күүһүгэр киир-

дэҕинэ сир учаастага кимнээххэ, 
төһөлүүнэн, хантан бэриллэрий?

В.C.: Сир учаастагын, РФ 
Конституцията мэктиэлииринэн, 
Россия гражданнара ханна оло-
роллоруттан тутулуга суох ылар 
бырааптаахтар. 1 гектар сир босхо 
сирдэниэн баҕарар гражданиҥҥа 
государственнай эбэтэр муници-
пальнай бас билиигэ баар сирдэр-
тэн уонна атын гражданнар бас 
билиигэ илдьэ сылдьыбат сирдэ-
рэ бэриллэр, сайабылыанньаты-
гар олоҕуран.

Корр.: Сир хантан бэриллэ-

рий?
В.C.: Нэһилиэнньэлээх пуун 

50 тыһыынчаттан элбэх киһи-
лээх буоллаҕына сир учаастага 
10 км тас өттүгэр бэриллэр, эбэ-
тэр 300000 киһиттэн элбэх киһи-
лээх нэһилиэнньэлээх пуунтан 
20 км тас өттүгэр бэриллэр. Ол 
эбэтэр, аҕыйах нэһилиэнньэлээх 
сирдэргэ чугас да сирдэр бэрил-
лиэхтэрин сөп курдук өйдүөххэ 
син курдук. Ону хааччахтааһын 

туһунан бу сокуон барылыгар 
туох да ыйыллыбатах.

Корр.:  Сир  учаастага  төһө 
болдьоххо бэриллэрий?

В.С.: 1 гаа сир босхо 5 сыл ту-
һаныыга бэриллэр. 5 сыл ааста-
ҕына гражданин сир учаастагын 
бэйэтэ быһаарыытынан арендаҕа 
эбэтэр туох да төлөбүрэ суох бас 
билиигэ ылар бырааптаах.

Корр.: Сири босхо ылбыт ки-

һи  ону  хайдах  баҕарбытынан 
туһанара көҥүллэнэр дуо?

В.С.: Сокуон барылын 3 ыст. 
1 п. этиллэринэн: сир учаастага 
кини сир категориятын (көрүҥүн) 
хайа көрүҥэр киирэриттэн туту-
луга суох сокуонунан бобуллуба-
тах ханнык баҕарар дьарыгынан 

дьарыктаныыга бэриллиэн сөп. 
Бу 3-с ыст. 2 п. этиллэринэн: сир 
учаастагын туһаныы көҥүллэ-
нэр көрүҥнэрин ситэриилээх 
былаас органа эбэтэр олохтоох 
салайыныы органа гражданин 
сайабылыанньатыгар олоҕуран 
быһаараллар.

Корр.: Сир учаастагын хас да 
киһи биир  сайабылыанньанан 
ылыахтарын сөп дуо?

В.C.: Сокуон барылын 4-с ыст. 
этиллэринэн биир сыалынан сир 
учаастагын туһанар баҕалаах-
тарга ахсааннарыттан тутулуга 
суох, хас биирдиилэригэр 1-дии 
гаа сир бэриллиэхтээх.

Корр.: Саҥа  сокуон ылын-

наҕына  сирдэрин  докумуонун 
оҥорторботох, кадаастырга кил-

лэртэрэн регистрацияламматах 
дьон сирэ суох хаалар кутталла-

ра баар дуо?
В.C.: Оннук куттал баар. РФ 

сир туһунан Кодекса ылылла 
илигинэ уонна «Дачнай  амни-
стиянан» бас билиигэ бэрилли-
бит сирдэр бааллар. Олор ханан 
кыраныыссалаахтара, коорди-
наттара биллибэт. Электрон-
най картаҕа точка эрэ курдук 
көстөллөр. Ол иһин ханан тайаан 
сытар учаастактааҕыҥ биллэрин 
наадатыгар ити сирдэр коорди-
наттарын оҥорторуохха уонна 
кадаастырга киллэртэриэххэ, 
регистрациялатыахха наада. Ону 
лицензиялаах (көҥүллээх) эрэ 
специалистар — кадаастыр ин-
женердэрэ оҥороллор.

Корр.: Оччоҕо сири туһанаач-

чылар, бас билээччилэр бастаан 
тугу гыныахтарын нааданый?

В.C.: Сирдээх дьон (2015 с. 
кулун тутар 1 күнүттэн боло-
муочуйа бэриллибитинэн) нэ-
һилиэк дьаһалтатыгар сайабы-
лыанньа суруйаллар, нэһилиэк 
землеустроителигэр сирдэрин 
координаттаталлар, межевание 

былаанын оҥортороллор, сир 
учаастагын быһаарыы актатын 
оҥорторуохтаахтар. Ол кэннит-
тэн кадастровай инженеринэн 
межевание оҥорторуохтаахтар 
уонна регистрационнай палатаҕа 
регистрациялатан сибидиэтэли-
стибэ ылыахтаахтар.

Корр.: Улууспутугар сир уча-

астагын межеваниетын оҥор-

торууга билигин балаһыанньа 
хайдаҕый?

В.C.: Тыа хаһаайыстыбаты-
гар аналлаах сирдэри: ходуһа-
ны, алаастары,  бааһыналары, 
мэччирэҥи, сайылыгы меже-
ваниелатыы, регистрационнай 
палатаҕа регистрациялатыы олус 
мөлтөх. Гражданнарга, бааһынай 
хаһаайыстыбаларга, т/х тэрилтэ-
лэригэр бэриллибит учаастактар 
30% эрэ кадаастырданан реги-
страциялаах.

Корр.: Биһиги улууспутугар 
хас кадаастыр инженерэ баарый? 
Межевай  былааны ортотунан 
төһөҕө оҥороллоруй?

В.C.: Улууспутугар 5 кадаа-
стыр инженерэ баар. Кинилэр би-
һиги КУМИ-быт үлэһиттэрэ бу-
олбатахтар, ИП-лар. 1 учаастагы 
ортотунан 5000 солк. оҥороллор. 
Биһиги тэрилтэбит бюджетнай 
тэрилтэ буолара буоллар ары-
ый аччыгый төлөбүргэ межевой 
былааны оҥорон биэриэ этибит. 
Бюджетнэй тэрилтэ буолуу ту-
һунан туруорса сылдьабыт. 

*  *  *

Мантан хаалбыт кэмҥэ улуус 
дьоно туЇана сылдьар сирдэ-
рин инженердэринэн кээмэй-
дэтэн, кыраныыссатын бы-
Їаартаран регистрациялата ох-
суохтарын, нэЇилиэктэр дьа-
Їалталара сир кадаастырын 
оҥорторууну боліомто киинигэр 
тутан, ыытыллыахтаах үлэни 
иилиэхтэрин-саіалыахтарын, 
түргэтэтиэхтэрин наада.

Кэпсэттэ И. ИВАНОВ

Үөдэй нэһилиэгэр культу-
ра үлэтин кылгастык сырдатар 
буоллахха, билиҥҥи туругунан 
кэлэр сылга ыытыллар улуус-
тааҕы фестивальга бэлэмнэнии 
үлэтэ саҕаланна. Ол курдук, 
П.П. Ядрихинскай – Бэдьээлэ 
«Дьырыбына Дьырылыатта» 
олоҥхотун туруорарга оруолла-
ры бэлэмнииллэр, хас биирдии 
персонажка таҥас тигиитигэр 
нэһилиэк олохтоох дьонун кө-
мөлөһүннэрэн иис үлэтэ тиһи-
гин быспакка ыытыллар. Саха 
Государственнай цирката, маны 
таһынан эстрада сулустара нэ-
һилиэнньэни сэргэхситэн кэнси-
эрдээн аастылар. 

Бу күннэргэ түөлбэлэринэн 
спорт эйгэтигэр күрэхтэһии-
лэр буола тураллар. Волейбол, 
теннис күрэҕэр 5 түөлбэ тэрээ-
һиннээхтик кыттар. Волейболга 
«Сайдам» түөлбэ 1 миэстэ, «Ай-
ылгы» түөлбэ 2 миэстэ, «Тускул» 
түөлбэ 3 миэстэ, теннис күрэҕэр  
«Сайдам» 1 миэстэ, «Тускул» 2 
миэстэ, «Сардаҥа» 3 миэстэ чып-
чаалыгар таҕыстылар. Улуус-
тааҕы комплекснай шорт-трек 
күрэххэ Үөдэй кэскиллээх спор-
тсменнара Дархан Барашков, 
Евгений Винокуров, Юрий Чер-
ноградскай кыттан икки кыһыл 
көмүс, биир бронза мэтээллэри 
ылары ситистилэр. Республи-
канскай мас тардыһыытын күрэ-
ҕэр, Үөдэй чиэһин эрэллээхтик 
көмүскээн, спортинструктор Ан-
на Фрунзе 3 миэстэ үрдүк чып-
чаалын ылла.

 Эмиэ бу күннэргэ Үөдэй-
гэ улуустааҕы хайыһарга «От-
крытие сезона» оҕолорго күрэх 
ыытылынна. Уопсайа Үөдэй уон-
на 1-Хомустаах нэһилиэктэрит-
тэн 19 оҕо кытынна. Түмүккэ бас-
тыҥ сүүрүктэринэн 1999 с.т. үөһэ 
Иванов Артем (Үөдэй) 1 миэстэ-
ни, 2 миэстэни Барашков Дархан 
(Үөдэй), кыргыттарга 1999 с.т. 
үөһэ Игнатьева Таня 1 миэстэ-
ни, Бурнашева Света (Үөдэй) 2 
миэстэни, Петрова Ньургуста-
на (Үөдэй) 3 миэстэни ыллылар. 
2000 с.т. аллара Неустроев Айа-
ал (Үөдэй) 1 миэстэ, Попов Витя 
(Үөдэй) 2 миэстэ, Алексеев Ганя 
(Үөдэй) 3 миэстэ. 2000 с.т. аллара 
кыргыттарга Новгородова Ната-
ша (Үөдэй) 1 миэстэ, Колодезни-
кова Таня (Үөдэй) 2 миэстэ, Га-
бышева Луиза (Үөдэй) 3 миэстэ 
буоллулар. Маны таһынан «Са-
мый юный участник» номинация 

хаһаайынынан Сандал Черно-
градскай (Үөдэй) аата ааттанна. 
Бу күрэххэ улуустан спортотдел 
начальнига П.Г. Иванов кыттыы-
ны ылла. 

Билиҥҥи кэмҥэ тэтимнээх, 
сайдыылаах, саҥа көрүүлээх ыч-
чаттар тахсан эрэллэриттэн ки-
һи үөрэр эрэ. Ханна элбэх ыччат 
баар сиригэр – уотугар үлэ тэ-
тимнээхтик барар, инники үлэҕэ-
хамнаска эрэл үөскүүр, саҥа 
саҕахтар арыллаллар. Билигин 
саҥа көрүүлээх, сонун этиилэ-
эх, саҥа көлүөнэ дьоно иитил-
лэн тахсан эрэллэр. Ол курдук, 
быйыл биһиги нэһилиэкпити-
гэр саҥа лидер Светлана Попо-
ва үлэлээн нэһилиэк ыччатын 
түмэ тардан, кылгас кэм иһигэр 
тэтимнээх үлэни ыыттылар. 

Билигин кини улуус киинин 
аптекатыгар тустаах үлэти-
гэр тахсан бар дьоҥҥо туһаны 
оҥорор. Сэтинньи 20 күнүгэр 
нэһилиэк ыччаттарын, чуола-
ан Светлана Попова, Геннадий 
Игнатьев тэрийиилэринэн тэ-
рээһиннээх, сэргэх кэнсиэр буо-
лан ааста. Светлана быйылгы 
үлэтин-хамнаһын отчуоттуур 
слайдата бу кэнсиэргэ хаарты-
скаларынан арылыччы көһүннэ. 
Ыччаттар көрдөөх сыанкалары, 
сэргэх сольнай ырыалары, аны-
гы тэтимнээх үҥкүүлэри туруо-
ран дьон биһирэбилин ыллылар. 
Ыччат активистарыгар нэһилиэк 
дьаһалтатын аатыттан махтал 
суруктар, сэмэй бэлэхтэр тутта-
рылыннылар.  

Сэтинньи 25 күнүгэр биһиги 
нэһилиэкпитигэр сыл түмүгү-
нэн улуустааҕы баһаарынай чаас 
тэрилтэлэрин түмүк үөрэхтэрэ 
буолан ааста. Ол курдук, баһаа-
рынай практическай үөрэхтээ-
һини орто оскуола, «Чуораан-
чык» детсад улахан модульнай 
котельнайыгар ыыттылар. Ман-
на кыттыыны ыллылар бастакы 
Хомустаах 3 нүөмэрдээх, Ха-
маҕатта 4 нүөмэрдээх, Үөдэй 5 
нүөмэрдээх аҕыйах ахсааннаах 
баһаарынай чаастара уонна Нам 
бастакы нүөмэрдээх баһаарынай 
чааһа. Түмүккэ үөрэҕи ортонон 
сыаналаатылар. Биллэн турар 
маннык үөрэхтэр олус наадала-
ахтар, бу күн ирдэбил быһыы-
тынан ханнык баҕарар түгэҥҥэ 
итэҕэһи туоратан эбээһинэһи 
толорорго бэлэмнээх буолууга 
сыал-сорук туруордулар.   

Е.А. ЭВЕРСТОВА, Үөдэй

Улуус нэһилиэктэригэр

ЭЛБЭХ ЫЧЧАТ – 
ТЭТИМНЭЭХ ОЛОХ

Сокуону билиэххэ, тутуһуохха уонна туһаныахха

«СИРГЭ БЭЙЭ БЫРААБЫН ЧИҤЭТИЭХХЭ»

Ил Дархан республика Государственнай 
Мунньаҕар (Ил Түмэн) Анал суругар бюджет-
най эбэһээтэлистибэлэри толоруу, ол инниттэн 
бюджет үбүгэр ураты кичэллээх сыһыаны ир-
диирин туһунан эттэ. Кырдьык, үлэ да бэрээ-
дэгинэн бюджет үбүн туһаныыга хонтуруол 
күүһүрбүтүн, манна быраабы харыстыыр ор-
ганнар өттүлэриттэн бэрэбиэркэлэр элбээбит-
тэрин, ону таһынан общественность өттүттэн 
эмиэ хонтуруол олохтоммутун күннэтэ эппити-
нэн-хааммытынан билэбит. Кризис саҕаланна, 
үп кырыымчык буолла диэн суланыы улахан 
туһаны аҕалбат, онно сигэнэн бюджет үбүн 
уҥа-хаҥас хаамтарааччылар улахан эппиэти-
нэскэ тардыллалларын телевидениеттэн, бэчээттэн күннэтэ истэбит.

Ордук тутуу эйгэтигэр тендердэр уһаан-кэҥээн, хастыыта да 
ыытылланнар сыл түмүгэр ыган кэбиһэллэр. Манна тутууну көрөр-
истэр салайааччылар, сакаасчыт уонна бэдэрээтчит өттүттэн бу 
кылгас кэмҥэ чуолкай үлэ эрэйиллэр, күнү-дьылы аахсыбакка, үлэ 
эрэ чааһынан муҥурдаммакка былдьаһыктаах кэмҥэ үлэ ураты тэ-
тимнээхтик бардаҕына эрэ бюджет үбэ сокуон быһыытынан толору 
туһанылларын ситиһиэхпит. Оттон хонтуруол намтаабытынан со-
рох бэдэрээтчит объектан объекка үбү быраҕаттаан уһатан-кэҥэтэн 
үлэҕэ киллэрбэт түгэнигэр туттуллубатах үп сыл бүтүүтэ бюджек-
ка төннөр, ону төттөрү өҕүтэр үксүгэр кыаллыбат суол. Бу ордук 
федеральнай уонна республиканскай үбүлээһиннээх объектарга 
сыһыаннаах. 

Оччотугар сыл саҕаланыыта туруорсан, айдаарсан ситиспит объ-
ектар үлэҕэ болдьоҕор киирбэтэхтэринэ кэлэр өттүгэр үбү сатаан 
туһамматах улуустар, нэһилиэктэр кэскиллэрин сарбыналлар. Ол 
иһин бюджет үбүн туһаныыга, анал сыалыгар туттууга ураты бол-
ҕомто уонна ирдэбил ууруллара — бириэмэ ирдэбилэ. Маны умнуо 
суохтаахпыт.

Александр АТЛАСОВ

Организатор торгов - конкурсный управ-
ляющий Открытого акционерного общества 
«Намавтодор» (ОГРН 1051400799152, ИНН 
1417000735) - Баишева Лена Матвеевна 
(адрес: 677000, Республика Саха (Яку-
тия), г. Якутск, ул. Ломоносова, 42/1, кв. 6, 
dalanaleto@mail.ru), действующая на ос-
новании решения Арбитражного суда РС 
(Я) от 02.08.2013 г. по делу № А58-3634/13, 
сообщает, что открытые публичные торги, 
организатором которых выступало ЗАО 
«Электронный капитал», www.eksystems.
ru, по продаже имущества ОАО «Намавто-
дор», расположенного по адресу: Республи-
ка Саха (Якутия), Намский район, с. Намцы, 
ул. Автодорожная, 1, завершены 23.11.2015г.

В связи с тем, что срок предоставле-
ния заявок на участие в торгах по лоту № 
1 прошел, организатором торгов принято 
решение о признании торгов по лоту № 1 
в форме публичного предложения несо-
стоявшимися.

Победителем по лотам № 2, 3, 4 при-
знан Уваров Доберт Робертович, у кото-
рого отсутствует заинтересованность по 
отношению к должнику, кредиторам, кон-
курсному управляющему. Цена продажи 
имущества, предложенная Победителем 
торгов, составила по лоту № 2 – 289 210,90 
руб., по лоту № 3 - 81 201,34 руб., по лоту № 
4 - 110 910,63 руб. 

РЕЗУЛЬТАТЫ 
ТОРГОВ

 Начальнай оскуола
 аЇыллыыта

30-с сылларга Куһаҕан Ыал 
нэһилиэгин («Кыһыл Эбэ», «Мак-
сим Аммосов», «Кыһыл Ынах-
сыт» колхоз) оҕолоро Хатыҥ 
Арыы оскуолатыгар (билиҥҥи 
Таллан Бүрэ аатынан Бөтүҥ 
оскуолатыгар) Шмидкэ, оттон 
үрдүкү кылаас оҕолоро алаа-
стартан, арыылартан Намҥа са-
тыы сылдьан үөрэнэллэрэ. Ап-
пааныга аан маҥнай 1937, 1938 
сылларга М.П. Ядрихинскай 
начальниктаах, Е.П. Колесова 
баһаатайдаах сайыҥҥы пионер-
скай лааҕыр аһыллан үлэлээби-
тэ. 1939 с. тохсунньу ыйга Нам 
оскуолатын учуутала Хоютанов 
Илья Софронович нэһилиэк кии-
нигэр Аппааныга төрөппүттэр 
уопсай мунньахтарыгар үөрэх 
сыл аҥардаах үөрэҕин түмүгүн 
билиһиннэрбитэ уонна элбэх 
оҕо ыраах дьиэлэриттэн сатыы 
сылдьан үөрэнэрин, эрэйдэнэрин 
туһунан ылыннарыылаахтык 
кэпсээбитэ, онон манна оскуола 
аһарга этии киллэрбитэ. Онно 
сөппөһөн хас да киһи тыл эппит. 
Ол мунньахха биир дойдулаахта-
ра И.Е. Винокуров, оччолорго Са-
ха АССР Доруобуйатын харыс-
табылын министрэ, оскуоланы 
хайаан да кэлэр үөрэх сылыгар 
астарар гына туруорсарга, он-
но көмөлөһөргө санаатын эппит. 
Онон 1940с. атырдьах ыйын 29 

күнүнээҕи оройуон үөрэҕин са-
лаатын бирикээһинэн Аппааныга 
Куһаҕан Ыал начальнай оскуо-
лата аһыллыбыта. Сэбиэдиссэй-
инэн И.С. Хоютанов анаммыта. 

1941-42 үөрэх сылыттан Лен-
скэй начальнай оскуолата диэн 
буолбута, онтон 1953 с. Хатыҥ 
Арыы начальнай оскуолата диэн 
уларытыллан ааттаммыта. 

Бастакы үөрэнээччилэр ос-
куоланы 1944 с. бүтэрэн тахсы-
быттара. Биһиги нэһилиэкпит 
саамай ытыктанар, Саха АССР 
оскуолаларын үтүөлээх учуу-
тала  Е.К. Попова ити үлэлээбит 
сылларыттан саҕалаан, М.Е. Ох-
лопкова оҥорбут 1 кылааска 
аналлаах программатын уонна 
ол программаҕа сөп түбэһиннэ-
рэн, оҥоһуллубут пробнай бук-
варын аан бастаан олоххо туһам-
мыта уонна үчүгэй түмүктэри 
ситиспитэ. Бу уопутун бэйэтин 
бииргэ үлэлиир коллегалары-
гар, эдэр учууталларга М.А. 
Дьяконоваҕа, А.И. Колесоваҕа, 
А.И. Леонтьеваҕа о.д.а. оройуон, 
республика учууталларыгар ти-
эрдибитэ.

Е.Н. ГАВРИЛЬЕВА, 
Саха тылын уонна литера-

туратын учуутала
Орто оскуола үлэтэ
1969 сыл Хатыҥ Арыы 8 кы-

лаастаах оскуолатын дьиэтин 
ахсынньы ый 29 күнүгэр государ-
ственнай комиссияҕа туттаран, 
тохсунньу ый 12 күнүгэр 8 кыла-

астаах оскуола аһыллыбыта. Он-
тон 1970 сыл ыам ыйын 28 күнү-
нээҕи 140 №-дээх Нам оройуону-
нааҕы үлэһиттэр депутаттарын 
советын быһаарыытынан, Саха 
АССР Министрдэрин Советын 
1970 сыл от ыйын 24 күнүнээҕи 
27-с №- дээх уурааҕынан уонна 
Саха АССР үөрэҕин министрин 
1970 сыл атырдьах ыйын 14 кү-
нүнээҕи 6-12 №-дээх бирикээ-
һинэн, 1970 сыл балаҕан ыйын 
1 күнүттэн Хатыҥ Арыы орто 
оскуолата аһыллыбыта.

1970 сыллаахха 8 кылаастаах 
оскуола базатыгар орто оскуола 
аһыллыытыгар, оскуола мате-
риальнай базата: үөрэтэр-иитэр 
пособиелара, оскуола үөрэнээч-
чилэрин үөрэнэр дьиэлэрэ, учу-
уталлар олорор усулуобуйала-
ра — чахчы да эппиэттээбэт этэ. 
Онон директор В.И. Новгородов 
оскуола коллективыгар оҕолору 
иитэргэ-үөрэтэргэ сөптөөх ма-
териальнай базаны тэрийиигэ 
бэйэтин иннигэр сорук туруо-
руммута уонна икки пятилетка 
устата оскуола базатын бөҕөр-
гөтүүгэ элбэх үлэни ыыппыта. 
1976-77 сылларга оскуола каби-

нетнай системаҕа киириини саҕа-
лаабыта. Оройуон оскуолаларын 
икки ардыгар конкурска биһиги 
оскуола кабинетнай системата 
субуруччу бастакы миэстэни ыл-
быта. Хатыҥ-Арыы оскуолаты-
гар пионерскай хамсааһын 1964 
сылтан саҕаламмыта. Бастакы 
баһаатайынан М.А. Дьяконова 
буолбута. 

1972 сылтан саҕалаан, үлэ-
сынньалаҥ лааҕырдара тэрил-
лэн үлэлээбиттэрэ. Оҕолор об-
щественнай сүөһүгэ дороххой 
аһылыгы бэлэмнээһиҥҥэ, он-
тон 1975 сылтан хортуоппуй 
үүннэриитигэр сылдьыбыттара, 
1981 сылтан үөрэнээччилэр про-
изводственнай биригээдэлэрэ 
тэриллибиттэрэ. Оҕолор от үлэ-
тигэр бэйэлэрин элбэх сырала-
рын биэрэннэр, 3000-тан тахса 
тонна оту оттооннор, совхозта-
рыгар туттарбыттара. Маны эл-
бэх сылларга салайан-дьаһайан 
үлэлэппит Р.Г. Попов буолар. 
Оскуола материальнай базата 
бөҕөргүүрүгэр биһиги базовай 
совхозпут көмөтө улахан этэ. Ол 
курдук, 60-ча тыһыынча суума-
лаах оҕолор үлэлиир, сынньанар 
лааҕырдарын базатын 1983 сыл-
лаахха тутан бэлэхтээбиттэрэ.

1988 с. улахан энтузиаст, нэ-
һилиэк историятын, дьонун-сэр-
гэтин туһунан баай матырыйаа-
лы муспут,  советскай-партийнай 
үлэ бэтэрээнэ, Аҕа дойду сэри-
итин кыттыылааҕа Н.С. Гаври-
льев көҕүлээһининэн аан бастаан 

«Албан аат» хоһо тэриллибитэ. 
Оскуолаҕа 1999 с. нэһилиэк 

аҕаларын түмэн «Аҕа сүбэтэ» 
баар буолбута. Салайааччынан, 
төрөппүт, Григорьев Тихон Ти-
хонович буолбута. 

Бу сылларга кыһыл көмүс 
мэтээлинэн Ньургуяна Аммо-
сова уонна үрүҥ көмүс мэтээ-
линэн Наташа Петрова, Саргы-
лана Саввина оскуоланы бүтэр-
биттэрэ.

Т.М. НИКИФОРОВА,
оскуола социальнай педагога

Оскуолабыт 
саҥа үйэіэ.

И.Е. Винокуров аатынан 
Хатыҥ Арыы орто оскуолата 
XXI-с үйэҕэ бигэтик үктэнэн өссө 
үрдүк ситиһиилэргэ дьулуспута. 
Ол саҕана оскуола директоры-
нан Шадрин Афанасий Михай-
лович этэ. 

2001 с. оскуола иһинэн И.Е. 
Винокуров аатынан кыраайы 
үөрэтэр музей тэриллибитэ, му-
зей салайааччытынан Е.Д. Пе-
трова үлэлээбитэ. 2003-2004 
үөрэх дьылыттан оскуола ди-
ректорынан Ноговицын Дмитрий 

Иванович, директоры үөрэх чаа-
һыгар солбуйааччынан А.Е. Ва-
сильева анаммыттара. Саҥа кэм, 
саҥа үйэ  оскуола иннигэр саҥа 
соруктары туруорбута. Ол кур-
дук 2003-2004 үөрэх дьылыттан 
профильнай үөрэхтээһин олоххо 
киирбитэ, 8-9 кылаастан саҕа-
лаан предпрофильнай электив-
нэй курстар, онтон 10-11 кыла-
астарга профильнай кылаастар 
аһыллыбыттара.

2008-2009 үөрэх дьылыттан 
10-11 кылаастарга ИУП (инди-
видуальный учебный план) ки-
ирбитэ. Туспа үөрэнэр былаан, 
расписание оҥоһуллан выпуск-
ник талбыт хайысхатыгар чиҥ 
билиилээх, ЕГЭ-ҕэ үчүгэй бэлэм-
нээх, салгыы үөрэххэ киирэригэр 
бэйэтигэр эрэллээх буоларыгар 
кыах бэриллибитэ.

Оскуола сайдыытыгар биир 
сүрүн түһүмэҕинэн 2006 сыл-
лаахха биллиилээх политиче-
скай деятель, биир дойдулаах-
пыт И.Е. Винокуров 110 сылын 
көрсө, Саха Республикатын Пре-
зиденэ В.А. Штыров уурааҕынан, 
икки этээстээх, 220 миэстэлээх 
таас оскуола тутуллан олоххо 
киириитэ буолбута. 

2005 сылтан улуустааҕы, 
2010 сылтан республикатааҕы 
Винокуровскай ааҕыылар ыы-
тыллаллар. Илья Егорович тө-
рөппүт уола, Үлэ Кыһыл Зна-
мята орден кавалера, авиатор 
үөрэхтээх Винокуров Валерий 

Ильич дьиэ кэргэнэ оскуоланы 
кытта ыкса сибээһи олохтоон 
ыытыллар тэрээһиннэргэ мэлдьи 
кыттыыны ылаллар. Аҕаларын 
аатынан стипендия олохтоон бас-
тыҥ үөрэнээччигэ уонна бастыҥ 
учууталга үөрэх дьылын бүтүүтэ 
стипендияны туттарыы үтүө үгэс 
буолла. 2006 с. саҕалаан барыта 
10 үөрэнээччи, 10 учуутал Вино-
куров стипендиатын аатын сүгэр.

Оскуолаҕа оҕо айар дьоҕурун, 
талаанын сайыннарарга туһу-
ламмыт  интэриэһинэй хайыс-
халаах үлэлэр (куруһуоктар) 
ыытыллаллар. Оҕолор спорду-
нан дьаныардаахтык дьарыкта-
нан көҥүл тустууга (сал.Стре-
каловскай В.С.), саанан ытыыга 
(сал. Тохтобин А.Ф.), нацио-
нальнай көрүҥнэргэ (сал. Соба-
кин А.А.) республикаҕа үрдүк 
ситиһиилэрдээхтэр. 

2008 с. саҕалаан оскуола сай-
дыытын биир саҥа хардыытынан 
дуальнай үөрэхтээһин буолбута. 
Оҕолор Граф биэрэгэр Намнаа-
ҕы профессиональнай лицейгэ 
үөрэнэн «Водитель категории А, 
В» идэтин баһылаабыттара, ону 
тэҥэ бэйэбит учууталларбыт ос-

куола базатыгар «Швея», «Опе-
ратор ЭВМ» идэтигэр бэлэмнэ-
эбиттэрэ.

XXI үйэҕэ үктэнэн баран, ос-
куоланы кыһыл көмүс медалы-
нан бүтэрбиттэрэ: 2006с. Вино-
курова Намина, 2009с. Жиркова 
Александра, 2011с. Жиркова 
Надежда, Машников Дмитрий, 
2013с. Машникова Ульяна, 2015с. 
Евстафьев Артем.

2012 сыллаахтан «Хатыҥ 
Арыы нэһилиэгэ» муниципаль-
най тэриллии иһинэн ыччаттары 
түмэр сыаллаах общественнай 
уонна политическай деятель И.Е. 
Винокуров  аатын сүгэр общес-
твеннай тэрилтэ баар буолбута. 
Юбилейдаах 2015-2016 үөрэх 
дьылыгар И.Е. Винокуров ааты-
нан орто оскуолаҕа 268 үөрэнээч-
чи, 45 педагогическай үлэһит 
баар. Директор Ноговицын Дми-
трий Иванович, директоры үөрэх 
чааһыгар солбуйааччы Павлова 
А.С., иитэр үлэҕэ солбуйааччы 

Максимова В.И., информацион-
най технологияларга солбуйаач-
чы Сыроватская Н.Н. салалтала-
рынан педагогическай коллектив 
«Школа успешного поколения на 
примере жизни и деятельности 
видных земляков И.Е. Винокуро-
ва, И.Д. Винокурова-Чаҕылҕана, 
З.П. Винокурова» теманан үлэтин 
ыытар. Оскуола М.К. Аммосов 
аатынан ХИФУ ассоциацияла-
рыгар киирсэр, И.Е. Винокуров 
аатынан педагогическай кол-
ледж устудьуоннара педагоги-
ческай практикаларын барар 
базовай оскуолалара буолар, 
улуустааҕы оҕо спортивнай ос-
куолатын көҥүл тустууга фили-
ала үлэлиир. 

А.Е. ВАСИЛЬЕВА,
нуучча тылын уонна лите-

ратуратын учуутала
Профсоюз - биир 

сомоіолуур аналлаах
2015-2016 үө.дь. уопсайа би-

һиги оскуолабытыгар 80 про-
фсоюз чилиэнэ үлэлиир. Олор-
тон 35 сааһыгар диэри 21 эдэр 
үлэһиттээхпит, 18 эр дьонноох-
пут. Кэлиҥҥи биэс сыл устата, 

улуус улахан оскуолалар икки 
ардыларыгар ыытыллар ком-
плекснай спартакиада түмүгүнэн 
иккис бочуоттаах миэстэни ылан 
кэллибит. Бу үрдүк ситиһиини 
ыларга уопсай коллектив күүһүн 
түмэн, сомоҕолоһон ситиспитэ 
саарбаҕа суох. Үлэбитинэн эрэ 
муҥурдаммакка общественнай 
үлэҕэ улууска, нэһилиэккэ уонна 
оскуолабыт ыытар араас тэрээ-
һинигэр көхтөөхтүк кыттабыт.

Ырыа-үҥкүү аргыстаах, 
улуус уонна нэһилиэнньэ тэ-
рилтэлэрин икки ардыларыгар 
ыытыллар фестивальнай кэнси-
эригэр, көхтөөх кыттыыны ыла-
быт. Быйыл Кыайыы 70 сылыгар 
аналлаах улахан концерт туру-
орбуппут, онно киирбит харчыны 
Кыайыы 70 сылын көрсөр тэрээ-
һиҥҥэ биэрбиппит. 

Саас, күһүн оскуолабыт тер-
риториятын, нэһилиэнньэбит 
ыраас туруктаах буоларын си-
тиһэн субботниктарга тахсабыт. 
Көҕөрдүү үлэтин ыытабыт. Кол-
лективпыт кыаммат- кыһалҕа-
лаах дьоҥҥо, ыалга уонна араас 
тэрээһиннэргэ материальнай кө-
мө, спонсорство оҥорор.

Оскуолабыт киэн туттар 19 
сынньалаҥҥа олорор үлэ ве-
тераннаахпыт. Бары бүттүүн 
түмсэн-сомоҕолоһон оскуолабыт 
үүнэ-сайда, үтүөнү-кэрэни түс-
түү турарын туһугар үлэлиибит-
хамсыыбыт.

А.А. АЛЕКСЕЕВА,
оскуола профсоюһун

 председателэ

САЙДЫЫ, ЎЎНЎЎ БИҺИГЭ

ЫҤЫРЫЫ
Бу дьыл ахсынньы 5 күнүгэр Нам улууһун И.Е. Винокуров 

аатынан Хатыҥ Арыы орто оскуолата төрүттэммитэ 75 
сыллаах үбүлүөйүн бэлиэтиир. 

Араас сылларга үлэлээбит учууталлары, урукку кэм-

ҥэ үөрэммит оскуола выпускниктарын ааспыты ахтыһа, 
билиҥҥини билсиһэ, кэлэри түстэһэ кэлэн ыалдьыттыыр-

гытыгар ыҥырабыт.
Оскуола 

администрацията    

Выражаем глубокое соболезнование Быко-

вой Ольге Сергеевне по поводу кончины после 
продолжительной болезни любимого брата 

ЛИ-ФУ
Анатолия Сергеевича.

Скорбим вместе с вами.
Одноклассники

Таптыыр кэргэним,  ийэбит,  эбэбит, 
үөрэҕирии үлэтин ветерана, Хамаҕатта нэһи-

лиэгин олохтооҕо
ЗАХАРОВА

Галина Алексеевна
уһун, ыарахан ыарыыттан олохтон туораабы-

тынан бары аймахтарбытыгар, билэр дьонно-

ругар, доҕотторугар дириҥник курутуйан туран 
иһитиннэрэбит.

Кэргэнэ, оҕолоро, кийииттэрэ, күтүөтэ, 
сиэннэрэ

Күндүтүк саныыр кийииппит, саҥаспыт 
ЗАХАРОВА

Галина Алексеевна
уһун, ыарахан ыарыыттан олохтон туораа-

бытынан кэргэнигэр, оҕолоругар, сиэннэригэр, 
кийииттэригэр, күтүөттэригэр дириҥ кутурҕам-

мытын биллэрэбит.
Винокуровтар уонна кинилэр оҕолорун 

дьиэ кэргэттэрэ

Күндүтүк саныыр саҥаспыт
ЗАХАРОВА

Галина Алексеевна (тетя Галя)
уһун, ыарахан ыарыыттан олохтон туораабы-

тынан убайбытыгар — дядя Коляҕа, оҕолоругар, 
сиэннэригэр дириҥ кутурҕаммытын биллэрэбит.

Васильевтар, Пудовтар дьиэ кэргэттэрэ 

Выражаем глубокое соболезнование одно-

класснику гимназии Захарову Максиму, его бра-

ту Саше, матери Екатерине Николаевне, родным 
и близким по поводу кончины от продолжитель-

ной болезни горячо любимой матери, бабушки
ЗАХАРОВОЙ

Галины Алексеевны.
Одноклассники 7 «а» кл., кл. рук., родители

Уб. Екатерина Николаевнаҕа, кини дьиэ кэр-

гэнигэр тапталлаах ийэлэрэ, эбэлэрэ
ЗАХАРОВА

Галина Алексеевна
күн сириттэн барбытынан дириҥ кутурҕам-

мытын тиэрдэбит.
Интернат коллектива, төрөппүттэр, оҕолор

Ытыктабыллаах киһибит, чугас ыалларын 
үрүҥ илгэнэн аһата олорбут үтүө далбар хо-

туммут
ЗАХАРОВА

Галина Алексеевна
ыараханнык ыалдьан суох буолбутугар кини 

кэргэнэ, доҕорбутугар Николай Дмитриевичка, 
оҕолоругар, сиэннэригэр дириҥ кутурҕаммы-

тын тиэрдэбит.
Ушницкайдар, Сивцевтэр, Олесовтар

Ытыктабыллаах Николай Дмитриевич За-

харовка уонна оҕолоругар тапталлаах кэргэнэ, 
ийэлэрэ, эбэлэрэ, педагогическай үлэ ветерана

ЗАХАРОВА
Галина Алексеевна

ыарахан ыарыыттан күн сириттэн барбытынан 
дириҥ кутурҕаммытын тиэрдэбит.

Нам улууһун коммунистара

Бииргэ үөрэммит табаарыспытыгар, үөрэп-

пит оҕобутугар Захаров Алексей Николаевичка, 
кини дьиэ кэргэнигэр, бииргэ төрөөбүттэригэр, 
аймахтарыгар ийэлэрэ, эбэлэрэ

ЗАХАРОВА
Галина Алексеевна

уһун, ыарахан ыарыыттан күн сириттэн 
барбытынан дириҥ кутурҕаммытын тиэрдэбит.

1994 сыллаах выпуск, учууталлара

Е.М. Шапошников аатынан Хамаҕатта орто 
оскуолатын коллектива убаастыыр коллегабыт, 
педагогическай үлэ ветерана, Хамаҕатта нэһи-

лиэгин Ытык киһитэ
ЗАХАРОВА

Галина Алексеевна
уһун, ыарахан ыарыыттан күн сириттэн 

күрэммитинэн кэргэнигэр Николай Дмитрие-

вичка, оҕолоругар, сиэннэригэр, бары аймах-

тарыгар дириҥ кутурҕаммытын тиэрдэбит. 
Аһыыгытын тэҥҥэ үллэстэбит.

Бииргэ үлэлиир коллегабытыгар Захарова 
Екатерина Николаевнаҕа тапталлаах ийэтэ

ЗАХАРОВА
Галина Алексеевна

уһун, ыарахан ыарыыттан бу күн сириттэн 
барбытынан дириҥ кутурҕаммытын тиэрдэбит.

Нам улуустааҕы гимназиятын коллектива

Күндү тапталлаах кэргэним, аҕабыт, эһэ-

бит, Үлэ Кыһыл Знамята уордьан кавалера, үлэ 
ветерана

АРГУНОВ 
Степан Степанович

76 сааһыгар уһун, ыарахан ыарыыттан күн 
сириттэн күрэммитин бары билэр дьонугар ди-

риҥник курутуйан туран биллэрэбит.
Кэргэнэ, оҕолоро, кийииттэрэ, сиэннэрэ

Убаастыыр эдьиийбитигэр, үлэ, тыыл ве-

тераныгар, Атамай сэл. олохтооҕор Суханова 
Александра Павловнаҕа, уолугар Валераҕа, 
кыыһыгар Валентинаҕа, чугас аймахтарыгар 
таптыыр уола, бырааттара

СУХАНОВ 
Дмитрий Васильевич

соһумардык олохтон барбытынан дириҥ 
кутурҕаммытын тиэрдэбит. Аһыыгытын тэҥҥэ 
үллэстэбит. 

Намтан аймахтаргыт Николаевтар, 
Павловтар

Күн сирин көрдөрбүт күндү 
киһибит, таптал-
лаах ийэбит, эйэҕэс 
эбэбит, хос, хос-хос 
эбэбит, Герой-ийэ, 
үлэ, тыыл ветера-
на, Нам олохтооҕо 
Филиппова Галина 
Яковлевна ыара-
хан ыарыыттан күн 

сириттэн, биһиги кэккэбититтэн 
букатыннаахтык суох буолбу-
та бу дьыл сэтинньи 28 күнүгэр 
номнуо 3 сылын туолла.

Галина Яковлевна 1933 с. 
Нам оройуонун Арбын нэһилиэ-
гэр Жирковтар дьиэ кэргэнигэр 
иккис оҕонон күн сирин көрбүтэ.  
Оҕо сааһа, оскуола кэмнэрэ дьик-
ти-кэрэ айылҕалаах, күндүтүк 
саныыр Арбыныгар ааспыта. 
Ийэтэ эрдэ өлөн, 1942 с. аҕата 
сэриигэ барарыгар баара-суоҕа 
9 саастаах кыыс аймахтарыгар 
хаалбыта. Кыра сааһыттан ула-
хан дьону кытары колхозка сар-
сыарда эрдэттэн киэһэ хойукка 
диэри үлэлээн, тугу кыайары-
нан дьонугар көмөлөһөн, кыра 
быраатын көрөн-харайан, дьиэ-
уот көрүүтүгэр түбүгүрэн үлэҕэ 
уһаарыллыбыта.

1952 с. олоҕун аргыһын көрсөн 
Филиппов Иван Васильевичка 
кэргэн тахсан, ыал буолан 8 оҕо-
ну төрөтөн, Намҥа дьиэ туттан, 
үлэлээн-хамсаан, эйэ-дэмнээх-
тик 60 сыл олорбуттара. Ийэбит 
өр сыллар усталарыгар «Холбос» 
потребсоюзка эҥкилэ суох араас 
үлэҕэ ситиһиилээхтик үлэлээ-
битэ. Бочуоттаах сынньалаҥҥа 
тахсыар диэри «Сандалы» осто-
лобуойга поварынан, админи-
страторынан үтүө суобастаах-
тык үлэлээбитэ. Ону туоһулуур 
элбэх ахсааннаах грамоталар, 
Махтал суруктар бааллар. 

Галина Яковлевна «Ньур-
гуһун» ансамбльга, «Иэйии» 
кулуупка сылдьан ыллаан-ту-
ойан, хомуска оонньоон, улуус-
ка ыытыллар фестивалларга, 
мероприятиеларга көхтөөх-
түк кыттара. Дьоҥҥо үчүгэй 
сыһыаннаах, аһыныгас, эйэҕэс, 
көнө майгылаах, минньигэс ас-

таах, үтүө сүбэһит буолан элбэх 
доҕоттордоох, үтүмэн табаары-
стардаах этэ. Айылҕаҕа сылдьа-
рын, сир астыырын, эмтээх от 
хомуйарын, баайарын, иистэнэ-
рин астынара. Сайын аайы тө-
рөөбүт дойдутугар, тапталлаах, 
ахтылҕаннаах Арбыныгар баран 
оҕо сылдьан сүүрбүт-көппүт 
сирдэринэн хааман күүс ылан 
күһүн үөрэн-көтөн кэлэрэ.

Ийэбит айылҕа кэрэ көстүү-
түн, сиэннэрин саҥатын, сити-
һиилэрин хоһооҥҥо хоһуйан 
хаалларбытын билигин биһиги 
оҕолоро, сиэннэрэ ааҕан астына-
быт, уйадыйа ахтабыт.

Сыл-хонук түргэнник аа-
стар даҕаны ийэбитин санаа-
батах, ахтыбатах күммүт суох. 
Күндү киһибит сырдык мөс-
сүөнүн хаһан да умнуохпут 
суоҕа, үтүө-истиҥ майгытын 
өйбүтүгэр-сүрэхпитигэр өрүү 
илдьэ сылдьыахпыт, холобур 
оҥостон, үтүө ааккын ааттата 
туруохпут.

Ахтар-саныыр Арбыным
Ахтан-санаан кэллим мин,
Арбыным Алдан биэрэгин
Үрдүк эмпэрэ сыырыгар турам-

мын
Уҥуоргу биэрэги одуулуом,
Биһигим ыйаммыт сирин
Хайыр таас кылагыр биэрэгин
Санаам ситимин тиһэммин
Маҥан куба борохуот көлөтүн
Ыраахтан одуулуу көрбүтүм.
Дьыллар-күннэр ааһаннар
Сааһыран кырдьан бардым мин
Ол эрэн төрөөбүт-үөскээбит
Арбыммын ахтабын, саныыбын, 

суохтуубун!
Оҕолоро, сиэннэрэ, хос сиэннэрэ

Биһиги улахан дьиэ кэргэн 
туллар тутааҕа — 
тапталлаах кэргэ-
ним, амарах аҕабыт, 
эйэҕэс эһэбит Егоров 
Иван Иванович орто 
дойдуттан суох буол-
бута ахсынньы ый 3 
күнүгэр номнуо биир 
сылын туолар.

И в а н  И в а н о в и ч  Ү ө һ э э 
Бүлүүгэ төрөөн-үөскээн, кыра-
тыгар дьоҥҥо иитиигэ бэрил-

лэн сайынын сайылык оҕото, 
кыһынын интернатынан сылдьан 
элбэх эрэйи көрөн  улааппыт. 
Ис-иһиттэн санаата күүһүрэн, 
олоххо тардыһыытынан үөрэ-
нэн, учуутал идэтин ылан, кэр-
гэннэнэн, дьиэ-уот тэринэн алта 
оҕо аҕата, элбэх сиэн эһэтэ дэтэн 
олохтон барбыта. Нам улууһун 
сүрэҕинэн сөбүлээн, 1 Хомуста-
ахха дьиэ-уот туттан олохсуй-
бута. Олорбут олоҕун туоһулара 
— төрөппүт оҕолоро, доҕотторо-
атастара, мин, 40 сыл бииргэ 
олорбут таптыыр доҕоро, өрүү 
суохтуохпут, ахтыахпыт, үйэ-
лэргэ өйдүөхпүт.

Аҕабыт дэгиттэр сатабылла-
ах киһи этэ — спортсмен, ыра-
ас-чэбэр туттуулаах дьиэ ха-
һаайына, кыраттан үөрүнньэҥ 
доҕор-атас, үлэһит үтүөтэ, бу-
лааччы-талааччы, дурда-хах-
ха буолар харыстыыр киһибит. 
Өрүү тугу эрэ оҥоро, оҥосто 
сылдьар, оҕолорбун аһатыам 
диэн сүөһү ииттэн букунайа 
сылдьара бу баарга дылы. Сай-
ынын от оттоон, хортуоппуй, 
оҕуруот олордон түбүгүрэрэ. 
Балыктаан кэллэҕинэ үөрэрэ-
көтөрө, араас кыыллары иитэн 
боруобалаабыта: коза, кролик, 
куурусса, индюк, индоутка, кус, 
хаас. Хаһан да биир сиргэ таах 
олорбокко сүүрэ сылдьар сэр-
гэх киһи этэ. Чөл олоҕу олоҕун 
устата тутуһан, спорду кыра 
эрдэҕиттэн сэргээн кэлбит киһи: 
гимнаст, хапсаҕайдьыт, тустуук, 
хайыһардьыт, хаҥкыһыт, гиирэ 
да анньара, мас да тардыһара, 
волейбол, теннис оонньуурун 
сөбүлүүрэ. Күрэхтэһии  бөҕөҕө 
кыттан ситиһиилэрдэнэн кэлэ-
рэ. Кэнники аймах-билэ дьонун 
билсэн үөрүүтэ үксээбитэ, бал-
тыларын, бырааттарын оҕоло-
рун кытта булсан, онтон аҕатын 
аймахтарын билэн астыммыта.

Өссө да олоруох киһи ыар 
ыарыы буулаан аҕыйах кэми-
нэн биһиги кэккэбититтэн илдьэ 
барбыта хомолтолоох. Күндү ки-
һибит туһунан сырдык өйдөбүл 
хаһан да умнуллуо суоҕа.
Кэргэнэ Людмила Васильевна, 

оҕолоро, сиэннэрэ

У в а ж а е м ы е  В а л е н т и н а 
Юрьевна, Иван Никифорович 
Винокуровы!

Выражаем Вам огромную 
признательность и искреннюю 
благодарность. Ваша помощь 
— это неоценимый вклад благо-
творительности и, несомненно, 
ощутимая поддержка. Помощь 
оказанная Вами во благо: по-
могла детям-сиротам, больному 
сыну ощутить Вашу заботу и 
внимание. Примите искреннюю 
признательность за неравно-
душное отношение к проблемам 
детей. От всей души желаем Вам 
крепкого здоровья, благополучия 
и Успехов!

С Уважением многодетная 
приемная семья Поротовых

Намская местная организа-
ция Всероссийского общества 
слепых Выражает благодарность 
за участие в проведении респу-
бликанской акции «Белая трость» 
всех привлеченных партнеров.

Желаем успехов в трудовой 
и общественной деятельности, 
крепкого здоровья, благополучия 
в личной жизни!

— Коллективу дома «Олонхо» 
им. П.П. Ядрихинского-Бэдьээлэ;

— Главам и ответственным 

работникам администраций по-
селений муниципального образо-
вания «Намский улус» Ленского, 
Хамагаттинского, Хатын-Арын-
ского, Модутского, Хатырыкско-
го, Маймагинского, Тюбинского 
наслегов;

— Главному врачу Намской 
районной больницы Л.А. Слеп-
цову, врачу-окулисту Н.Г. Сив-
цевой;

— Работникам Намской цен-
трализованной библиотечной 
системы;

— Творческому коллективу 
центра досуга и культуры им. 
А.Ф. Шестакова;

— Индивидуальному пред-
принимателю И.И. Эверстову;

— Индивидуальному пред-
принимателю А.Г. Изюкову;

— Студии «Хатыҥчаан» Ха-
тын-Арынского наслега, Л.М. 
Колпашниковой;

— Творческой группе филиа-
ла НВК «Саха»;

— Р.Е. Окорокову, руково-
дителю акционерного общества 
«Быйан»;

— В.Г. Ядрееву, члену Всерос-
сийского общества слепых;

— Волонтерам, доброжелате-
лю микрорайона «Центральный» 
Ленского наслега.

И с т и ҥ н и к  с а н ы ы р ,  к ү н д ү  к и һ и -
б и т и н ,   М А Р Г А Р И Т А  С Е М Е Н О В Н А 
 ОКОНЕШНИКОВАНЫ, кэрэ-бэлиэ күҥҥүнэн, 
өрөгөйдөөх үбүлүөйгүнэн итиитик-истиҥник эҕэр-
дэлиибит!

Баҕарабыт күн сиригэр баар бары кэрэни, 
үтүөнү, эстибэт эрчими, чэгиэн туругу. Чугас 
дьонуҥ, доҕотторуҥ туһугар кыһамньыҥ, эйэҕэс 
сыһыаныҥ, сүбэҥ-амаҥ иһин махтанабыт. Куруук 
бу курдук сэргэхтик, кырдьар сааска бэриммэккэ 
чэгиэн-чэбдик сырыт, дьоллоох буол!

Эҕэрдэни кытта Граф Биэрэгиттэн Николай 
Дмитриевич, Алексей, Наталья, Оля 

Соловьевтар, Людмила, Николай Петровтар

Убаастабыллаах НИКОЛАЙ  ПЕТРОВИЧ 
ЯДРЕЕВЫ, оскуолаҕа бииргэ үөрэммит доҕорбутун, 

табаарыспытын, Дьокуускай куорат 
«Туймаада-Агроснаб» тэрилтэтин 
суоппарын 55 сааскын туолбут үбү-
лүөйгүнэн эҕэрдэлиибит!

Эйигин өр кэмҥэ суоппарынан 
бэриниилээхтик, эппиэтинэстээх-
тик, куруутун инники күөҥҥэ сыл-
дьар үлэһит быһыытынан бэлиэти-
ибит. Ол да иһин үлэҥ сыаналанан 
Российскай Федерация тыатын 

хаһаайыстыбатын Махтал суругун ылбыккынан, 
«Почетный работник автомобильного транспорта 
РС(Я)» бэлиэнэн наҕараадаламмыккынан, үлэ ве-
терана буолбуккунан ис сүрэхпититтэн үөрэн эҕэр-
дэлиибит уонна Эйигинэн киэн туттабыт.

Үтүө санааҕынан салайтаран, бастыҥ майгыгы-
нан арыалланан биһиэхэ куруутун күүс-көмө буо-
ларгар барҕа баһыыба тылларын этэбит.

Убаастыыр киһибитигэр күн сирин бары 
үтүөтүн, чэгиэн-чэбдик доруобуйаны, оҕолоруҥ, 
сиэннэриҥ, ийэҥ, бииргэ төрөөбүттэриҥ, чугас 
аймахтарыҥ тапталларынан, ситиһиилэринэн кы-
наттанан уһун дьоллоох олоҕу баҕарабыт.
1 Хомустаах орто оскуолатыгар бииргэ үөрэммит 

табаарыстарыҥ

Күндүтүк саныыр, убаастыыр, эһэбит тэҥэ 
киһибитин, 1 Хомустаах олохтооҕун СЕМЕН 
 ВАСИЛЬЕВИЧ ПАРНИКОВЫ, үбүлүөйдээх 70 са-
аскын туолбут дьоро күҥҥүнэн итиитик-истиҥник 
эҕэрдэлиибит!

Биһиэхэ күүс-көмө, сүбэ-ама, өйөбүл буоларгы-
нан киэн туттабыт, барҕа махталбытын тиэрдэбит. 
Баҕарабыт үгүс үтүмэн үөрүүнү, уйгу-быйаҥ олоҕу, 
чиргэл доруобуйаны, дьиэ кэргэҥҥитигэр этэҥҥэ 
буолууну. Оҕолоргутугар, сиэннэргитигэр, хос си-
эннэргитигэр өрүү дьоһуннаах сүбэһит, бөҕө тирэх 
буола сылдьаргар алгыспытын аныыбыт.
Ыкса ыалларгыт Слепцовтар, Соловьевтар дьиэ 

кэргэттэрэ

Үөрэммит оскуолабыт барахсаны, Хатыҥ Арыы 
орто оскуолатын, 75 сылын туолбут үөрүүлээх үбү-
лүөйүнэн, 50-с сыллардаахха үөрэммит «оҕолор» ис 
сүрэхтэн үөрэн-көтөн туран эҕэрдэлиибит!

Оскуолабыт эрчимнээх үлэһит коллективыгар 
айымньылаах үлэни, үөрэнээччилэригэр ситиһии-
лээх үөрэҕи, кэрэҕэ, сырдыкка, үрдүктэн үрдүккэ 
тардыһыыгыт, дьулуургут уҕараабакка «Ылдьаа 
ыччаттара» дуо?» дэтэҥҥит дьоллоох буоларгы-
тыгар баҕарабыт!

1953, 1954 сыллардаахха Маалыҥкай 
оскуолатын 4-с кылааһын бүтэрбит сэрии сылын 

оҕолоро: В.И. Шапошникова, Л.Н. Дорофеева, 
Е.С. Николаева, И.И. Павлова, М.С. Сивцева, А.Т. 
Кривошапкина, М.С. Дьяконова, Н.Е. Эверстов, 

М.П. Дьяконова

ИЇИРЭХ ТЫЛЛАР

КЭРИЭСТЭБИЛ

МАХТАЛ

® Продаем 3-хкомн. квартиру 
двухуровневую в самом центре г. 
Якутска, пр. Ленина, 24, 3-й этаж 
5-этажного дома, общ. пл. 78 кв.м. 
без учета лоджии и балкона. Окна 
на обе стороны, ремонт. Мебель и 
быт. техника остается, кладовка 
на этаже. На 1 уровне гостиная и 
кухня, прихожая, санузел. На 2 
уровне две спальни с утепленным 
балконом, гардероб, санузел. Ви-
деонаблюдение, добрые соседи.

Тел. 89246614399

® СПЕШИТЕ только у нас 
АКЦИЯ Новогодние скидки

Стоимость на категорию 
уменьшена, в НОУ ДПО «Нам-
ская техническая школа ДОСА-
АФ России»!!! МЫ даем возмож-
ность обучиться на категории и 

приглашаем всех желающих на 
новый набор по подготовке во-
дителей категории «В»-19000 
рублей.

Специально для учащихся 
школ по подготовке водителей 
категории «В»-17000 рублей.

Приходите. Акция продлится 
с 01 декабря по 31 декабря.

Обращаться по адресу: с. 
Намцы, Намский улус, ул. И. Ви-
нокурова, 15, контактный теле-
фон — 41-2-24, 89245927055

® Акция! Акция! Акция! «Ал-
мазкредитсервис» со 2 ноября по 
31 декабря 2015 г. объявляет ак-
цию «Новогодние подарки»! Не 
упустите возможность получить 
займ по выгодным процентам! 

Справки по тел. 41285. Ждем 
вас по адресу: с. Намцы, ул. 
Чернышевского, 14, 1-й этаж,  
каб. 107.

ВНИМАНИЮ ПЛАТЕЛЬЩИКОВ КВАРТИРНОЙ 
ПЛАТЫ!

АО «Намкоммунтеплоэнерго» поздравляет с Наступа-
ющим Новым годом! Напоминает населению о необходимо-
сти погашения задолженности по квартирной плате объ-
являет «Прощенные дни» с 1 декабря по 31 декабря 2015 г.

Оплата принимается в кассе АО «Намкоммунтеплоэ-
нерго» по адресу: с. Намцы, ул. Чернышевского, 14. Здан. 
«Алмазкредитсервис» с 08.30 до 17.00, перерыв 12.30-14.00. 
31 декабря мы работаем с 09.00 до 15.00 ч. без перерыва.

ВСТРЕЧАЙТЕ НОВЫЙ ГОД БЕЗ ДОЛГОВ!
Оплата принимается в кассе АО «Намкоммунтеплоэ-

нерго» по адресу: с. Намцы, ул. Чернышевского, 14 (Гра-
нильный завод) с 08.30 до 17.00, перерыв 12.30-14.00.

Тел. для справок: 42-195, 41-646

БИЛЛЭРИИЛЭР


